
140 aniversario de O Tio Marcos d’A Portela
O PRIMEIRO XORNAL INTEGRAMENTE EN GALEGO

O 28 de decembro de 1884 a portada do xornal O Tio
Marcos d’A Portela. Parrafeos co pobo gallego,
era un tanto singular. Constaba de tres elementos que a
diferenciaban do resto de parrafeos anteriores: o pri-
meiro deles era o titulo habitual da cabeceira, invertido.
En segundo lugar, tres caveiras no medio da portada,
que introducen o terceiro elemento: un paragrafo Gnico
e centrado que rompia co esquema habitual a dobre
columna da publicacion, e que dicia asi:

O Goberno d’a nacién ‘os santos inocentes gallegos,
que son os promeiros que pagan, os que mais fillos
dan pra guerra, os que menos obras pubricas tefien ‘a
conta d'o Estado, os que nunca arman revolucios, os
que sempre sofren con pacencia os trabucos que lles
botan ‘o lombo, os que nunca logran o que piden
anque pidan con xusticia, dedicalles como proba d’
agasallo esta nova calaverada.

Este parrafeo tratase dunha edicién especial co
gallo da festividade dos Santos Inocentes, cun ca-
racter mais acedo e satirico do que vifia sendo habi-
tual na publicacion. O texto da portada pretende ser
unha critica do Goberno de Madrid e das elites locais,
marxinadoras do campesifiado galego, o cal oprimen e
explotan. Mais tamén pretende ser unha chamada de
atencién aos propios campesinos, despolitizados, para
que tomen conciencia de si. Isto demostra que O Tio
Marcos d’A Portela foi unha publicacion precursora
na loita polos dereitos dos labregos, ademais de preludio
dos movementos agraristas.

En canto 4 forma e ao contido, nas ddas primeiras
paxinas interiores publicase un texto satirico en verso
rimado, posto en boca dun personaxe andénimo,
decorado con pequenas ilustraciéns. Nas paxinas cen-
trais incorpérase unha ilustracién a dobre paxina com-
pleta (o cal non era habitual noutros parrafeos) na que
se representa a chegada dun tren a Ourense. Non hai
que esquecer o contexto da época, xa que este medio
de transporte supuxo unha auténtica revolucién tecno-
loxica e foi o simbolo do “progreso”. A implantacion
do ferrocarril na nosa cidade tivo lugar no mes de xufio
de 1881, cando queda inaugurada a lina Vigo-Ourense
coas primeiras viaxes de pasaxeiros e mercadorias.

Por ltimo, aparecen a seccién habitual Casos e cousas
(coa cabeceira tamén invertida) e uns poeminas sati-
ricos. A contraportada do parrafeo é tamén moi sin-
gular, xa que no canto da habitual publicidade aparecen
unha serie de pequenas ilustraciéons: un querubin, un
leon...

Tefienos pobos a gala
e falar:

PARRAFEOS CO POBO GALLEGO

O Tio Marcos d’A Portela

Valentin Lamas Carvajal

Fundado e publicado por Valentin Lamas Carvajal en
1876 na cidade de Ourense, tratase do primeiro xor-
nal escrito integramente en galego. Inicialmente
quincenario, pasou enseguida a ter unha periodicidade
semanal. O primeiro parrafeo foi publicado o 7 de fe-
breiro de 1876 e o xornal continuou a publicarse até
chegar a unha cifra préxima aos cincocentos nimeros
durante as suaas tres fases de vida: a primeira época
(1876-1880), a segunda época (1883-1889) e a ter-
ceira época (1917-1919); esta xa anos despois da morte
de Lamas Carvajal, cando o xornal foi recuperado bre-
vemente polas Irmandades da Fala de Ourense.

0 cantar 0’ a %ma_ : ¢’ o sangue

iSi eu tivera tua verba, poeta, pra cantal-o cantar
que canta no meu Sangue, iste cantar que me veu 0s
ollos e desfaise en bigoas! : ‘

Como cantan n-as encafiadss escuras as fontes
escondidas. Como. cantan os pifieiros n-os curutos
bravos d’ os pifieirales, tanguidos pol-o vento. Como
cantan os grilos antr’ as herbas, p-0s reisefiores antr®
as follas d’ os carballos, y-os sapos 4 veira d’os ca-
mifios pol-a noite chea de negres mistereos, p-0 mou-
cho n-0s alcipreses e mais com’ as pedras n-o camifio.
Como’c_antan a feito todal-as creanzas d’a terra.

- Asi canta meu sangue, n-0 peito e n-a testa, n-os
pulsos € n-as tempas, e todo eu estou cheo d’ o cantar .
d’ o meu sangue que € o cantar d’ o sangue d’ a terra.

D’a terra, d* a terra bendita d* a que estd amasado
meu corpo e meu sangue e meu esprito. D a terra
qu‘eu xanto € qu‘eu bebo n-as suas matamérfosis
infinidas. D‘a terra qu‘ e mifia sustancia, p-e a sus-
tancia de todal-as vidas. D*a terra por quen toda a
vida d&’ 0 mundo estd n-o meu sangue, e nela canta o
seu cantar, o cantar d* o sangue d* a terra, iste cantar
que me veu 0s ollos e desfaise en bdgoas...

VICENTE Risco -
Elexia de Vicente Risco a Lamas Carvajal, publicada no Tio Marcos

(3° época, 1918, maio, 26. A Corufia).
AHPOu, Coleccion de prensa, carpeta 9.

Acadou unha popularidade enorme na época, che-
gando a ter, ao ano e medio da sta publicacion, tiraxes
de 4 000 exemplares (moito maiores que as de dia-
rios nacionais contemporaneos, que roldaban os 2 000
exemplares). O xornal estruturabase en diversas secciéns
como Os meus compaiieiros de monteira ou Parrafeos
d’aldea, que contaban historias que lle sucedian ao tio
Marcos; Casos e cousas, que eran breves recompilaciéons
de sucesos que ocorrian en Ourense e arredores, nunha
especie de cronica social; e tamén habia seccion de cartas
e anuncios de negocios locais, e en numerosas ocasions,
avisos do editor por subscriciéns non pagas.

A lina editorial do xornal defendia o campesinado
galego, denunciando a sda situaciéon de penuria eco-
noémica; e asi considérase a Lamas Carvajal precursor
dos movementos agraristas posteriores. Pese as gran-
des taxas de analfabetismo da época, O Tio Marcos, coa
sua escrita do galego falado, chegou ao piblico cam-
pesifio grazas as lecturas publicas, cumprindo asi o
obxectivo de achegar a lingua galega escrita e a cul-
tura ao pobo. Mais non se debe esquecer o trasfondo
burgués da publicacion.

Valentin Lamas Carvajal naceu en Ourense, cidade na
que permanecera a maior parte da stia vida, o 1 de no-
vembro de 1849. En 1870 trasladase a Santiago de
Compostela para estudar Medicina, que tivo que
abandonar por mor dunha enfermidade ocular que o
acabaria deixando cego. Mais a de Compostela non foi
unha experiencia baldia, xa que lle serviu para esta-
blecer contacto coa intelectualidade galega da época,
inserta no que se deu en chamar O Rexurdimento
(1833-1914), proceso de recuperaciéon e difusiéon da
lingua e cultura galegas.

En 1874 retorna a Ourense, onde casa cunha antiga
compafieira de estudos e se dedica a actividade xorna-
listica e literaria. E considerado un dos pais do xorna-
lismo galego e en lingua galega, xa que dirixiu e fundou
varios xornais, tanto bilingiies (El Eco de Ourense,
El Heraldo Gallego) coma integramente no noso
idioma, no caso que nos ocupa.

Como escritor destaca a stia obra poética, que combina
elementos de caracter culto con elementos populares; é o
caso do libro Espiitas, follas e firores (Ramiitos
primeiro e segundo), publicado integramente en
1877. Tamén escribiu prosa, sendo a stia obra de maior
éxito o Catecismo d’a doutrina labrega, primeira-
mente publicada por entregas en O Tio Marcos d’A
Portela e logo editado de maneira integra en 1888. Tivo
até trece ediciéns publicadas en vida do autor, o que o
converte nun dos libros de maior éxito na época,
superando en popularidade incluso a Rosalia e aos seus
Cantares.

Foi tamén un dos impulsores da creacién da Real
Academia Galega xunto con destacados persoeiros
galegos como Curros Enrriquez ou Manuel Mur-
guia (primeiro presidente desta) pero desgraza-
damente morreu o 4 de setembro de 1906, pouco antes
da stia inauguracion na Corufia. Por este motivo, foi
nomeado membro fundador a titulo p6stumo.

O Tio Marcos d’A Portela no Arquivo
Historico Provincial de Ourense

Na Seccion de hemeroteca da biblioteca auxiliar do
Arquivo Histérico Provincial de Ourense consérvanse
algunhas das primeiras ediciéns dos parrafeos de
O Tio Marcos d’A Portela, correspondentes aos once
anos que a publicacion estivo en activo (1876-1889)
baixo a direcciéon de Lamas Carvajal. Non se conserva
ningtn parrafeo do ano segundo. Tamén se conserva
parcialmente un exemplar da terceira época con data
26 de maio de 1918, no periodo no que as Irmandades
da Fala de Ourense recuperan o semanario despois da
morte de Lamas Carvajal. Porén, na biblioteca pode
consultarse una edicion facsimile (ed. Edman: 1989)
cuasi integra, con introducién de Filgueira Valverde.

